
13 Saka Taisadrasadrane ka vai, matwase nai mulatadre Ki
cekele mwa babiabila ki kadravane, la kidremedreme nai,
alau Iri ikai ku tainulrinulriane ki swa Yuda iya. La nene
nai, la papia nai kwini ki la yaelrelre ka laababai si bulru
liniane.

14 lkai kwini ki lakialalalalra la ikai ku tangea ku twalai
Tiatira ki cekele ka ababai, sia Lidia, ka tarakilangalangai
ku thilalatadhane ka makalrilau ku awnganeini. Kai alisu
musakesakene sukusukubu ki Twaumase; ku Tamatama la
muelebe ki kidremedremeini, ku amaka dulrwaneini
Kicacaligiri kilalra ku takawrivane ki Pawru.

15 Kwini alisu si lawacekecekeleini la makitu
kipabanawnga. Sakabilrilanenga, la kitubi naiane,
<<Luiyasi kipawtenga numi ala ka masalrwaku Ki
Tamatama, bwala ikaiya ki daaneli.>> Kwini alisu la
kakeecenge ruthuku naiane.

21“Kialalranga numi, ku sidrwadrumane ka umawmase ku
takipakaicilrane, ‘Madha papacapacai ki umawmase, ku
papacai ki umawmase Iri kitupasalrivane ki hulrice.’

22Ai nau pudriadriingai pelaela numiane, ku akwalisi Ki
retesaneini , Iri kisaibange. Ku maelaela ki retesaneini
‘Salrikathanesu’ 1ya, Ir1 kiluku mwa ki tasaibaibangane;
ku maelaela ‘Kulruduthu’ 1ya ki retesane, Iri kai maka
ubere ku sapathavungane ki apwi ki swadriadringi.

23Ngwalai kikai, lu ikaisu cucubungu Ki
tapatarumaramarane si Iri patarumarasu ki Twaumase,
alaiyasi ngulringawsu lu ikai ku retesanesu ku malisilisi
muswane,

24kwini sapatarumaranesu sarara picucubungu Ki
tapatarumaramarane, la makakaai katwase makakathariri
iniane, ala kainganai siwlri si malra kwini sapatarumarane
si patarumara ki Twaumase.

